
David Barreiro
Hora: 12:45: Xuntanza do Grupo motor mantida no Centro Socio-Cultural de Vite. A reunión é na sala 5.
Asistentes: María, Paula, Rebeca, David, Felicia, Brais, Gori, más tarde chegan Luqui, Isabel.
Comeza a reunión cunha conversa informal encol do sitio máis apropiado para o arquivo. Falan de cando se montou o CSC. Gori e Felicia comezan a sacar algúns documentos (O Pichel, Curriculum Vite...)
Felicia fala de cando se creou A Lagoa (1991; chamada así porque daquela estaba construíndose o estanque do auditorio), e busca os estatutos nun portafolios. Paula pregunta se había máis asociacións de mulleres; non. Saca un manuscrito de 1976 firmado por algunhas das futuras integrantes. Brais di que esa carpeta xa é unha colección segundo os criterios explicados por María Arq. Felicia entrega ese material.
Ás 12:53 empeza a orde do día coas novidades sobre o proceso de traballo. Empeza Paula explicando a ficha de actividade que veñen de deseñar. Hai dúbidas sobre o proceso de avaliacion; mentre María busca os criterios no drive, Brais pregunta a Felicia polas enquisas internas que se fixeran no instituto, sobre as Olimpiadas, no 96, e quen as fixera. Ela di que o departamento enteiro. Os resultados foran procesados no CSC, pero non saben exactamente onde están, aínda que deben estar nalgún ordenador do centro. Fixérase unha enquisa por cada unidade familiar, e as distribuían xs alumnxs en cada edificio. Falamos un cacho sobre os datos que lembra: taxas de analfabetismo. María retoma o tema dos materiais pendentes.
O seguinte punto da orde do día é o relativo aos contactos coa Asociación (Alfredo Santomil). Si podemos usar o dominio barriodevite.com. O tema das subvencións é máis problemático, pola cofinanciación. O dilema está en traballar desde a Asoc ou crear outra distintas ex profeso.  Gori volta suxerir a legalización da coordenadora (nada en 1990), polo peso simbólico. Felicia di que a Coordenadora xa non coordina nada. É un tema complexo e decidimos abordalo tras o encontro de setembro, onde haberá unha mesa específica para a fórmula de xestión do arquivo. A Asociación estaría disposta a albergar o arquivo, pero parece que isto pode servir como motor de relevo na propia asociación. Falan dun tal Daniel como relevo perfecto. Brais di que non vive no barrio. Segue o debate sobre se formar un ente novo ou acudir á Asociación. Brais di que a diferenza é formal, que o traballo ímolo facer nós sempre. María precisa que o tema é importante pola cuestión de quen é propietario intelectual do proxecto, e cal é o instrumento legal. Felicia di que este proceso de memoria de barrio pode levar á renovación das asociacións noutros barrios.
Rebeca pregunta se lles soa natural que o arquivo entre baixo a cobertura do paraugas da Asociación. A resposta é si. Gori replica que a quen coñece a xente é á Coordenadora do Barrio de Vite, e ao Plan Sociocomunitario. María pregunta se o proxecto é da Coordenadora. Gori di que falta a xente que está máis metida na vida do barrio (Rosa, Luki, Isabel). Paula di que haberá que tratar o tema nunha reunión específica para decidir. María remata cunha pregunta final: como queremos identificarnos e que nos recoñezan?
Chega Isabel ás 13:30.  Di que moita xente non coñece á coordenadora, e que é mellor usar o concepto Barrio de Vite (dominio), e incorporar a veciños (non sabemos se están na asociación).
Felicia fala da asociación La Cana, de Valencia, pensando nun posible intercambio. Paula di que debateremos o tema nunha sesión de traballo. María fala do encontro de setembro. 
Brais explica o traballo co arquivo, e a proposta de clasificación que está n odrive. María pregunta se se están xa marcando o que está revisado. Paula e Brais explican que están a facer un listado, non o catálogo, que hai moito material. María se preocupa polo rexistro do que está mellor ou peor conservado; eles din que estamos en fase de inventario aínda. Paula di que para saber como diagnosticar y que medidas básicas adoptar é mellor agardar á consulta ás expertas de setembro. María insiste na conveniencia de marcar xa no inventario unha primeira diagnose do estado. Gori di que primeiro hai que ter unha idea xeral, e Paula suxire facer un pequeno informe sobre o estado xeral de conservación dos materiais. María insiste na necesidade de prever accións de conservación. Paula fala da relación entre a memoria e o re-descubrimento dos materiais. Falan da despedida de María Arq, e María lembra que só marchou de vacacións. Quedan para a semana que ven, antes do mércores, para entre outras cousas limpar un armario cheo de cousas. Quedan para o martes (a hora se fixará por whatsapp). Debaten sobre onde colocar o armario. María aproveita para preguntar polo espazo para o arquivo, que se ten que xestionar a través da rede de centros, polo que o tema o ten que levar o grupo de contactos institucionais. Isabel di que ten que ser aquí, que non ten sentido que sexa noutro lado. Gori e Brais saen para ver os espazos laterais, que van abandonar os celíacos.
No grupo de visitas Felicia informa dos contactos con Daniel Lanero, pospostos até setembro. No que toca ao CCG, o 29 saberemos algo máis. Brais, Gori e Isabel están falando ao marxe, aparecendo a idea de levar o arquivo á Cidade da Cultura. Quedan en contactar coa Fundación Cidade da Cultura,
[bookmark: _GoBack]María comenta o tema do encontro. O documento-programa está no drive. O tema: como facer xuntas un arquivo para Vite? Fala da xente que hai que contactar (para xullo era imposible). En facer un anuncio para potenciais interesadxs e presentar no encontro a idea do arquivo. Luki comenta a dificultade de explicar a idea á xente: isto é como unha voda, pero non sabemos quen casa con quen. María vai cubrindo unha lista de potencial xente interesada en acudir. Voltan sobre o tema do formato, e do obxectivo do encontro. Para Brais, é captar xente para o proxecto. María di que o obxectivo e formación máis implicación. Pero hai que fixar unha data xa, e facer os convites estratéxicos (por exemplo, Panero). Estamos a tempo de axustar a programación para flexibilizar a asistencia.

